
JAHON IQTISODIYOTINING 
BARQAROR RIVOJLANISHIDA 
DERIVATIVLAR BOZORINING 
ROLI

Shokirov Mirkamol Mirolim o‘g‘li
Toshkent Davlat Iqtisodiyot universiteti doktoranti

Annotatsiya: Ushbu maqolada derivativlarning jahon iqtisodiyotiga tasiri, ularning turlari ko‘llanilishi kabi masalalar ochib 
berilgan. Xalqaro derivativlar bozori tahlili statistik ma`lumotlar asosida ko‘rib chiqilgan.

Kalit so‘zlar: Derivativlar, hosilaviy qimmatli qog‘ozlar, fyuchers, forvard, opsion, brent, yalpi ichki mahsulot, svop.
Abstract: In this article, issues such as the impact of derivatives on the world economy, their types of use are revealed. 
The analysis of the international derivatives market was considered on the basis of statistical data.

Key words: Derivatives, derivative securities, futures, forward, option, brent, GDP, swap.
Аннотация: В данной статье раскрываются такие вопросы, как влияние деривативов на мировую экономику, виды 
их использования. Анализ международного срочного рынка рассмотрен на основе статистических данных.

Ключевые слова: деривативы, производные ценные бумаги, фьючерс, форвард, опцион, Брент, ВВП, своп.

K I R I S H
Derivativlar, yoki hosilaviy qimmatli qog‘ozlar, bu – asosiy aktivlarning kelajakdagi narxlariga bog‘liq bo‘lgan 

shartnomalardir. Ularning qiymati bevosita biror bir aktivning (masalan, aksiyalar, obligatsiyalar, ko‘rsatkichlar, 
valyutalar yoki xomashyolar) qiymatiga bog‘liq. Ushbu maqolada ushbu moliyaviy instrumentlar, ularning tarixi 
va turlari, qo‘llanilishi, shuningdek, jahon iqtisodiyotidagi roli haqida tadqiqotlarning qisqacha tasnifi keltirilgan.

A D A B I Y O T L A R  T A H L I L I
Jahon hosilaviy qimmatli qog‘ozlar bozorining nazariy asoslari ko‘plab xalqaro iqsitisodchilarning ilmiy tad-

qiqotlarida o‘rganilgan va tahlil qilingan: A.A. Afanaseva, V.Ye. Barbaumova, A.N. Burenina, L.F. Ibragimovoy, 
D.M. Mixaylova, B.B. Rubsova, G.G. Salicha, T.Yu. Safonovoy, A.B. Feldmana, Ye.D. Xalevinskoy, R. Gilferd-
inga, R.U. Kolba, D.F. Marshalla, V.K. Bansala, M. Tomsetta, G. Shinazi, G. Xoslera va boshqalar.

T A D Q I Q O T  M E T O D O L O G I YA S I
Maqola tizimli yondashuv, ilmiy abstraksiyalash, tahlillar va sintez usullari, qiyosiy va tizimli tahlil , iqtisodiy 

statistik va boshqa metodlar asosida yozilgan. Tadqiqot mavzusi jahon iqtisodiyoti barqaror o‘sishida naqadar 
muhim omil ekanligi tarixiy faktlar asosida ko‘rsatib o‘tilgan. Tadqiqotning axborot bazasi sifatida “Xalqaro hisob 
kitoblar banki” (BIS), Xalqaro valyuta fondi kabi tashkilotlar ma’lumotlaridan foydalanilgan.

T A H L I L  V A  N A T I J A L A R
Tom manoda moliya tizimini iqtisodiyotning tomiri deya tariflashimiz mumkin. Bu tarif bejiz berilmadi, 

insoniyat sog‘lom yashashi uchun tomirlar faoliyati qanchalik muhim bo‘lsa mamlakat iqtisodiyoti barqaror 
o‘sishi uchun moliya tizimi faoliyati ham shunchalik muhim hisoblanadi. Moliya tizimi – resurslarni jalb qilish, 
ularni taqsimlash va nazorat qilish funksiyalarini o‘zida jamlagan bir katta mexanizm hisoblanadi. Albatta biz 
moliya tizimini moliya bozorlarisiz tasavvur qila olmaymiz. Mexanizmning birinchi bosqichi, yani resurslarni jalb 
qilish aynan moliya bozorlari orqali amalga oshiriladi. Moliya bozorlari bir necha turga bo‘linadi:

■ Fond bozori

■ Tovar va xom ashyo bozori

■ Hosilaviy qimmatli qog‘ozlar bozori

■ Sug‘urta bozori

■ Kriptoaktivlar bozori

Yuqorida keltirilgan bozorlarning barchasi o‘ziga xos xususiyatlarga, tarixga va moliya tizimida o‘z o‘rniga 
ega. Keltirilgan moliyaviy bozorlar orasida eng qadimiylaridan biri bo‘lgan va hozirda kapitalizatsiyasi bo‘yicha 
birinchi o‘rinda turuvchi hosilaviy qimmatli qog‘ozlar yani derivativlar bozori hisoblanadi. Derivativlar bu- bazaviy 
aktivni oldindan kelishilgan muddatda, narxda va shaklda kelajakda sotish yoki sotib olish bo‘yicha tuzilgan 
shartnomalardir. Derivativlar moliyaviy instrumentlarning ilk ko‘rinishi bo‘lib, ularning tarixi millioddan avvalgi 
XVIII asr qadimiy Mesopotamiya hukmdori Xamurapi joriy qilgan svod shartnomalarda hamda o‘sha davrning 
savdogarlari o‘rtasida riskni taqsimlash maqsadida tuzilgan karvonlarni yetkazib berish shartnomalarida nam-
oyon bo‘ladi. Keyinchalik ushbu shartnomalar yunon faylasufi Arestotel asarlarida keltiriladi. O‘rta asrlarga kelib 
iqtisodiy yuksalish va savdo darajasining o‘sishi savdo faoliyatini huquqiy tartibga solishga turtki bo‘ldi. O‘z 
navbatida bu “lettredefaire” deb nomlangan hujjat joriy qilinishiga sabab bo‘lib, ushbu hujjat belgilangan muddat 
tugagandan so‘ng tovarlarni yetkazib berish shartini o‘z ichiga olgan shartnoma hisoblanib, forvard shartnoma-
sining ilk ko‘rinishiga aylandi. 17-asrga kelib Gollandiya va Angliyada lola maniyasi paydo bo‘ldi. Lola sotuvchi-
lari va xaridorlari mahsulot sifati va narxi o‘zgarishidan o‘zlarini sug‘urtalash maqsadida muddatli (derivativ) 
shartnomalardan foydalana boshladilar. 17-asrning boshlarida Amsterdamda lola piyozlariga opsionlar sotila 
boshladi 1930-yillarga kelib esa Angliyaning Qirollik birjasida forvard shartnomalari sotuvga chiqarilgan. Deriv-
ativlardan foydalanish tarixidagi ilk holatlardan yana biri Osakadagi (Yaponiya) guruch bozori bilan bog‘liq. Kon-
tragentlar sifatida dehqonlar va savdogarlar ishtirok etgan. Dehqonlar hosil yetishtirishdagi ma’lum xarajatlarni 
qoplash maqsadida savdogarlarga kelajakdagi ma’lum muddatda kelishilgan miqdorda va sifatda guruchni 
olish huquqini beruvchi kuponlarni sotgan. Natijada dehqonlar o‘zlarining ma’lum xarajatlari uchun mablag‘ga 
ega bo‘lishgan, savdogarlar esa uzluksiz guruch yetkazib berish va kuponlarni qayta sotishdan foyda olish 
imkoniyatiga ega bo‘lishgan. O‘sha paytdagi qishloq xo‘jaligi mahsulotlarini yetishtiruvchi dehqonlar hosilni 
yig‘ib olishdan oldin hosilni kelishilgan narxda kelajakda sotish bo‘yicha shartnomalar tuzgan.

Vaqt o‘tishi bilan moliyaviy instrumentlar rivojlana boshladi va 1790-yilda AQSHda Nyu-York birjasi ochil-
gandan so‘ng, derivativ shartnomalar uchun uyushgan bozor tizimini ishlab chiqish zarurati paydo bo‘ldi. 
O‘shanda “Wall-street” investitsion kompaniyalari derivativlar haqida ommaga tushunchalar va axborotlar be -
rishni boshladi. 1848-yilgi fuqarolar urushidan so‘ng Chikago tovar birjasi (hozirda mavjud bo‘lgan eng qadimiy 
birjalardan biri) derivativlar savdosining asosiy markaziga aylandi. Uning ishtirokchilari amerikalik fermerlar 
bo‘lib, ular qishloq xo‘jaligi mahsulotlari narxini xedjirlashardi. 1929-yilda AQSH Kongressi fond va derivativlar 
bozorlaridagi operatsiyalarni nazorat qilish uchun Fond Birjasi Qo‘mitasini tuzadi. 1973-yilda Chikagodagi 
opsionlar birjasi va “Opsion shartnomalari kliring kompaniyasi” tashkil etilganidan keyin derivativ shartnomalari-
ning bozordagi ulushi o‘sishi kuzatildi. Oradan o‘n yil o‘tgach, 1983-yilda yangi indeks derivativlari paydo bo‘ldi. 
Birinchi bunday shartnoma S&P100 indeksida qo‘llanildi. Keyin esa obligatsiya va foiz stavkalari derivativlari 
vujudga keldi. Shunday qilib, bozor iqtisodiyoti o‘sishi bilan derivativlar turlari ham kengayib boravergan va 
hozirgi kunga kelib, birjaviy derivativ turlarining umumiy miqdori 1250 taga yetgan.

Derivativlarning asosiy 4 ta turi mavjud:

■ Forvardlar;

■ Fyucherslar;

■ Opsionlar;

■ Svoplar.

Forvard shartnomasi bu- kelajakda asosiy aktivni oldindan belgilangan narxda sotish yoki sotib olish 
majburiyati. Forvardning barcha parametrlari tomonlar tomonidan individual ravishda muhokama qilinadi, 
ushbu format tufayli u deyarli uyushgan bozorda ishlatilmaydi, chunki birjalarda savdoning xususiyatlari stan-
dartlashtirilgan bo‘ladi va birja tomonidan belgilanadi. Hozirgi kunga qadar jahon birjadan tashqari bozorida 
forvardlar eng ommabop moliyaviy instrument sifatida qo‘llaniladi – ular bilan kunlik operatsiyalar trillionlab 
dollarni tashkil etadi. O‘z navbatida forvard shartnomalari ham bir necha turga bo‘linadi:

1-rasm: Forvard shartnoma turlari1

Fyucherslar forvardlarga juda o‘xshash bo‘lgan instrumentlar bo‘lib, ularni ba’zi farqlar ajratib turadi. 
Fyuchers shartnomasi – bu oldindan belgilangan narxda asosiy aktivni kelajakda yetkazib berish bo‘yicha kel-
ishuv. Faqat ushbu shartnoma birjalarda tuziladi. Fyuchers shartnomasining forvard shartnomasidan asosiy 
farqi uni birja orqali tuzilishi va bajarilishinig nazorati ham birja orqali amalga oshirilishidadir. Fyucherslar birjada 
sotilganligi sababli ular oldindan belgilangan xususiyatlarga ega standartlashtirilgan instrumentlar hisoblanadi. 
Albatta, bu yondashuvning ijobiy tomonlari bo‘lganidek uning bir qator kamchiliklari ham mavjud. Birinchi ijobiy 
jihatida sifatida katta likvidlikni ta’kidlash kerak. Operatsiyalarni amalga oshirish uchun qo‘yilgan talablarning 
hamma uchun bir xilligi tufayli ular keng doiradagi ishtirokchilar uchun mos keladi, bu esa o‘z navbatida instru-
mentning likvidligini oshiradi. Yana bir afzalligi shundaki, birja ishtirokchilar vazifalarini bajarishini kafolatlaydi, 
buning natijasida instrumentga bo‘lgan ishonch ortadi.

2-rasm: Fyuchers shartnoma turlari2

Keyingi turdagi hosilaviy instrumentlar bu – opsionlardir. Bu instrument xaridorga kelajakda opsionning 
bazaviy aktivini sotib olish yoki sotish huquqini beruvchi shartnoma hisoblanadi. Bu turdagi bitimlarda opsion 
sotuvchisi, foyda yoki zarar ko‘rishidan qat’i nazar aktivni yetkazib berishni amalga oshirishi shart. Opsion 
xaridori esa shartnomani unda ko‘rsatilgan narx bo‘yicha bajarish huquqiga ega, lekin majburiyatni olmaydi. 
Ikkita asosiy opsion turi mavjud – Call va Put. Call opsioni – opsion egasiga aktivni ma’lum vaqt ichida ma’lum 
narxda sotib olish huquqini beradi. Bu aksiya bozoridagi long pozitsiyaga o‘xshaydi: call opsioni xaridori opsion 
muddati tugashidan oldin uning qiymati sezilarli darajada oshishiga umid qiladi. Boshqacha qilib aytganda, 

1 Muallif ishlanmasi.
2 Muallif ishlanmasi.

huquqini beradi. Ushbu optison call opsion ya’ni sotib olish huquqini beruvchi opsion deb ataladi. Put opsion 
egasiga aktivni ma’lum bir vaqt ichida belgilangan narxda sotish huquqini beradi. Put aksiya bozoridagi short 
pozitsiyaga o‘xshaydi: xaridor aksiyalar narxi opsion muddati tugagunga qadar tushib ketishiga umid qiladi. 
Boshqacha qilib aytganda, “put” opsioni opsion egasiga bazis aktivini kelajakda ma’lum bir sanada belgilangan 
narxda sotish huquqini beradi. e`tibor bering, opsionni sotib oluvchi uchun aktivni sotib olish yoki sotish huquqi 
majburiy emas, ya’ni opsion egasi bunday aktivni sotib olish yoki sotish huquqidan foydalanmasa ham bo‘ladi.

Derivativlarning yana bir turi – svop. 20-asrning 70 yillari o‘rtalaridan AQSH moliya bozorlarida keng tarqaldi. 
Svoplar, forvardlar singari, birjadan tashqari instrumentlar bo‘lib, shartnomada ko‘rsatilgan shartlarga muvofiq 
kelajakda to‘lovlarni ayirboshlash bo‘yicha ikki tomon o‘rtasidagi kelishuvdir. Boshqacha qilib aytganda, bu 
savdo operatsiyasi bo‘lib, u orqali bir qator konversion bitimlar tuziladi. Svopga bir nechta forvard shartnomalari 
zanjiri sifatida qarash mumkin. Oddiy qilib aytganda, svop har qanday aktivning vaqtincha almashinuvidir.

Svoplarning ham bir necha turlari mavjud. Hammamizga ma’lum 2008-yilgi krizis sababchisi sifatida 
qaralgan kredit defolt svoplari (CDS) ham aynan derivativlarning bir turi hisoblanadi. Cvopning asosiy turlari:

■ Foiz svoplari, svopning ushbu turi eng ommalashgan tur bo‘lib, foiz stavkalari almashinuvida foydala-
niladi;

■ Valyuta svoplari, valyuta ayirboshlashda qo‘llaniladi;

■ Aksiya svoplari (Repo), aksiya va boshqa qimmatli qog‘ozlar almashinuvida ishlatiladi

Svop operatsiyalari muddati bir necha kundan bir necha yilgacha davom etishi mumkin.Fyuchers shart-
nomalaridan farqli o‘laroq svoplar birjalarda sotilmaydi, chunki bu bitimlar yetarlicha standartlashtirilmagan. 
Svop bozorida asosiy rolni birja emas, balki svop dilleri egallaydi.

Derivativlar bozori jahon iqtisodiyotida o‘zining mustahkam o‘rniga ega. Buning yaqqol misoli esa, ushbu 
bozorning kapitalizatsiyada namoyon bo‘ladi. “BIS”( Bank for International Settlements) dan olingan malumo-
tlarga asosan 2023-yilning oxiriga kelib birjadan tashqari derivativlar bozori kapitalizatsiya7153 trillion dollarga 
yetgan. Taqqoslash uchun jahon fond bozori kapitalizatsiyasi 2023-yilda 109 trillion, muomaladagi jami pullar 
miqdori 90.4 trillion dollarni, kriptavalyutalar bozori kapitalizatsiyasi esa 1.7 trillion dollarni tashkil qiladi. Quyi-
dagi diagrammada 1999-2023-yillar ushbu bozor kapitalizatsiyasi ko‘rsatilgan (3-rasm). Diagrammadagi malu-
motlar ushbu bozor “buqalar” trendi prinsipi asosida harakatlanayotgani ko‘rsatib o‘tadi. Bozorning shiddat bilan 
rivojlanishi 2000-yillarga to‘g‘ri kelib, bozor iqitsodiyoti rivojlanishining yangi bosqichga o‘tishi bilan asoslanadi.

3-rasm: Birjadan tashqari derivativlor bozori kapitalizatsiyasi (1999-2023)4

3  https://www.bis.org/publ/otc_hy2311
4  https://www.bis.org

Derivativlarga mamlakatlar iqtisodiyoti darajasida nazar soladigan bo‘lsak, rivojlangan mamlakatlarning 
strategik ahamiyatga ega bo‘lgan aktiv va tovarlari narxini belgilashda va sotishda aynan derivativlar bozo-
ridan foydalaniladi. Ushbu amaliyot orqali tovar va aktivlarning kelajakdagi narx o‘zgarishi riskini xedjlashga 
erishiladi. Bu esa o‘z navbatida ishlab chiqaruvchilar uchun ham juda muhim faktorlardan biri hisoblanadi. Misol 
tariqasida jahon iqtisodiyotining ustunlaridan biri bo‘lgan neft mahsulotini ko‘rib chiqamiz. Barchamizga ma`lum 
bo‘lgan neftning “Brent” markasi jahon neft bozorining etaloni hisoblanadi. Neftning narxi haqida gap ketganda 
aynan “brent” ning narxi nazarda tutiladi. Jahon neft bozoridagi 70% neft turlarining narxi aynan brentning nax-
riga bog‘liq. Brent narxining shakllanishidagi asosiy rol esa neft fyucherslariga tegishli. Neft fyucherslari savdosi 
bo‘yicha yetakchi o‘rinda SME Group tarkibiga kiruvchi ICE Futures Europe va NYMEX (Nyu- York tovar birjasi) 
hisoblanadi.

4-rasm: 1993-2024 yillar Jahon bozorida Brent narxining o‘zgarish dinamikasi (AQSH dol.)5

Ushbu diagrammada biz 1993-2024-yillar davomida neftning Brent markasi narxi o‘zgarish dinamikasini 
ko‘rishimiz mumkin (4-rasm). Ushbu bozor dinamikasi ham jahon iqtisodiyotining asosiy ko‘rsatkichlaridan biri 
bo‘lib, jahon iqtisodiyotida yuz berayotgan hodisalarga juda sezuvchan hisoblanadi. Buning misoli sifatida dia-
grammada 2008-yildagi moliyaviy inqiroz va 2020-yil pandemiya inqirozi bozorda “Ayiqlar” sikli ustunlik qilib 
narxlarga qanchalik darajada tasir qilganini kuzatishimiz mumkin.

Quyida biz korrelyatsion tahlil orqali 2000-2022-yillar davomida neftning Brent markasi narxi o‘zgarish 
dinamikasi jahon yalpi ichki mahsuloti (YAIM) hajmiga tasirini qisqacha ko‘rib chiqamiz.

Bunda bizga Pirsonning korrelyatsiya formulasi yordam beradi:

Bunda:
r – Pirson korrelyatsiya koeffitsiyenti.
Xi va Yi – O‘zgaruvchilarning qiymatlari.
X va Y – O‘zgaruvchilarning o‘rtacha qiymati.
∑ – Qatordagi barcha ko‘rsatkichlar yig‘indisi.
Ushbu formula -1 dan 1 diapazon oralig‘ida bo‘lgan korrelyatsiya koyeffitsiyentini hisoblashda qo‘llaniladi. 

1 qiymati to‘liq ijobiy korrelyatsiyani, -1 esa to‘liq salbiy korrelyatsiyani va 0 korrelyatsiyaviy bog‘liqlik yoqligini 
bildiradi. Qiymat 1 ga qanchalik yaqin bo‘lsa, o‘zgaruvchilar orasidagi chiziqli munosabatlar shunchalik kuchli 
bo‘ladi.

5  https://ru.investing.com/commodities/brent-oil-streaming-chart

SBizning misolda X bu Brentning o‘rtacha narxi trln.doll., Y esa jahon YAIM trln.doll..

1. X va X hisoblab chiqamiz:
1.1. Barcha X va Y o‘zgaruvchilarning yig‘indisi:

∑Xi = 1 519,6 va ∑Yi = 1 534,4
1.2. O‘rtacha qiymatni topish uchun har bir o‘zgaruvchining yig‘indisini ularning soniga bo‘lamiz.

∑X = 1 519,6/23 = 66,1 va ∑X = 1 534,4/23 = 66,7

2. O‘rtacha qiymatlardan chetlanishlarni topamiz va ularning ko‘paytmasini hisoblaymiz:
2.1. Har bir X o‘zgaruvchi qiymatidan uning o‘rtacha qiymatini ayiramiz.
2.2. Har bir Y o‘zgaruvchi qiymatidan uning o‘rtacha qiymatini ayiramiz.
2.3. Hosil bo‘lgan X o‘zgaruvchining har bir chetlanishini Y o‘zgaruvchining chetlanishini ko‘paytiramiz.

1-jadval

Yillar X Y Xi – X Yi – Y (Xi – X) × (Yi – Y)

2000 28,1 33,8 -38,0 -32,9 1 251,6

2001 24,5 33,6 -41,6 -33,1 1 375,9

2002 25,3 34,9 -40,7 -31,8 1 294,4

2003 28,4 39,2 -37,6 -27,5 1 035,7

2004 38,3 44,1 -27,8 -22,6 627,3

2005 55,8 47,8 -10,3 -18,9 193,9

2006 66,8 51,8 0,8 -14,9 -11,5

2007 74,7 58,4 8,6 -8,3 -71,4

2008 97,7 64,1 31,6 -2,6 -82,5

2009 64,1 60,8 -2,0 -5,9 11,7

2010 80,7 66,6 14,6 -0,1 -1,2

2011 112,3 74,1 46,2 7,4 341,7

2012 111,0 75,7 45,0 9,0 403,3

2013 108,3 77,8 42,2 11,1 470,1

2014 97,5 79,8 31,5 13,1 411,6

2015 54,4 75,4 -11,7 8,7 -101,8

2016 46,0 76,7 -20,1 10,0 -200,1

2017 55,7 81,6 -10,4 14,9 -154,3

2018 71,6 86,6 5,6 19,9 110,8

2019 64,6 87,7 -1,5 21,0 -30,9

2020 41,6 85,5 -24,4 18,8 -458,7

2021 71,5 97,3 5,4 30,6 166,0

2022 100,6 100,8 34,6 34,1 1 179,6
 

3. Barcha ko‘paytmalarning yig‘indisini topamiz:

∑(Xi – X)(Yi – Y) = 7 761,1

4. Chetlanishlarning kvadratini topamiz:
4.1. Har bir Xi – X kvadratini hisoblaymiz.
4.2. Har bir Yi – Y kvadratini hisoblaymiz.

2-jadval

Yillar Xi – X Yi – Y (Xi – X)2 (Yi – Y)2

2000 -38,0 -32,9 1 445,4 1 083,9

2001 -41,6 -33,1 1 727,9 1 095,6

2002 -40,7 -31,8 1 658,8 1 010,1

2003 -37,6 -27,5 1 416,6 757,2

2004 -27,8 -22,6 771,6 509,9

2005 -10,3 -18,9 105,2 357,1

2006 0,8 -14,9 0,6 222,2

2007 8,6 -8,3 74,2 68,8

2008 31,6 -2,6 999,3 6,8

2009 -2,0 -5,9 3,9 34,9

2010 14,6 -0,1 212,6 0,0

2011 46,2 7,4 2 133,7 54,7

2012 45,0 9,0 2 022,5 80,4

2013 42,2 11,1 1 781,8 124,0

2014 31,5 13,1 989,2 171,3

2015 -11,7 8,7 136,1 76,2

2016 -20,1 10,0 402,7 99,4

2017 -10,4 14,9 107,3 221,9

2018 5,6 19,9 31,0 395,2

2019 -1,5 21,0 2,2 442,2

2020 -24,4 18,8 597,2 352,3

2021 5,4 30,6 29,4 937,3

2022 34,6 34,1 1 195,2 1 164,3

5. Barcha chetlanishlarning kvadratlari yig‘indisini hisoblaymiz:

 va 

6. Barcha chetlanishlar kvadratlari yig‘indisi ko‘paytmasining kvadrat ildizini topamiz:

7. Pirson korrelyatsiyasi koeffitsiyenti:

5-rasm: 2000-2022-yillar davomida neftning Brent markasi narxi o‘zgarish dinamikasi jahon yalpi ichki mahsuloti 
(YAIM) hajmiga tasiri

Yuqorida ko‘rsatilgan hisob-kitoblarga tayanib shuni xulosa qilishimiz mumkinki, neftning Brent markasi 
narxi o‘zgarishi jahon yalpi ichki mahsulotiga salmoqli darajada tasir ko‘rsatgan hamda hosilaviy qimmatli 
qog‘ozlar bozorining jahon iqtisodiyotidagi o‘rnini ko‘rsatib bergan

